
Tukisitittigianngautingit 
Saqqiqtitauningit tisamairaqtuni arraagumi qaujisaaminiit nainaaqsimaningit 
sakkutausimavut Inuit Tapiriit Kanatami (ITK) 2020-2023 qanuqtuurutingata ammalu 
qanuiliurutiqarniarnirmut parnautinga. Nainaaqsimaningit takuksautittigajaqtut 
qaujisaavinirnik kinguvanngittukkut atuagaliriqattarlutit turaanganiqauttiaqhlunit 
Inungnut. Ajjiunngittuq sivulliqpaaq taakkua saqqiqtitaugajaqtut tisamairaqtuni 
arraagumi saqqiqtitausuuni qaujisaaviniit nainaaqsimaniriniaqtangit uqausiqaluaqput 
ajjiunngittunik attanaqtumuuqtittigunnarningingnik ammalu attuiniqarunnarningingnik 
Nuvagjuarnaq-19 (Nuvagjuarnaq 2019) ammalu Nuvagjuarnaq aittuutauninga 
Inungnut maanna nunaqaqtut Inuit Nunanganit. 

Inuit nunaqauqtut Inuit nunangangnik attuqtauluaqsimasuunguujariirmata inuusirmik 
ammalu kiinaujaliurasuarnirmilu nalimugiititaunngihhlutit asingit Kanatamiutait Inungit 
taimainngittiaqtillugit. Tamakkua nalimugiinngittitauningit piqasiujjivut ajuqsaluaqtut, 
Inuusingit qanuittuuningita pillugit aannianiqsaulisuut, ammalu aanniaqtailimaningit 
ajjigijauvanngittut attiniqsauliqhlutit Inungnik nunalingnilu 
attanaqtumuurniqsaugunnaraqtut, ammalu tamainni tamakkua pijjutauvut 
siammatittigutauniqsaugajaqhlutit Aniqsaarunnaillijjutammariusuuq Nuvagjuarnaq 2, 
ammalu qaujimajaugilluni Suurluk Aniqsaarunnaillijjutammariusuut 
Nuvagjuarnaq−Nuvagjuarnaq−2 (SARS-CoV-2), Inuit nunanginni ammalu 
aanniaqtummariulirlutit Nuvagjuarnaq−19−mi aannialiraangamik Inuit. 

Qanuiliurutausimanikut 
Aniqsaarunnaillijjutammariusuut Nuvagjuarnaq−Nuvagjuarnaq−2 Nuvagjuarnaq-
19−rusuuq aittuutausimaliqpuq millian-nginniittunik Inungnik ammalu 
inuugunniiqtittisinikuulluni 100−ngingni 1,000−ngingnut Inungnik nunarjuarmi. 10,000 
ungataaniittut Inuit Kanatami aniqsaarunnaillijjutammariusuut 
Nuvagjuarnaq−Nuvagjuarnaq−2 taaqsimaliqput aanniarmik ammalu tasaunginniittut 
inuugunniiqsimaliqhlutit Nuvagjuarnaq-19mut. Ullumimut tikihhlugu, qattiinnaggutikuluit 
Inuit, Inuit Nunangangni aniqsaarunnaillijjutammariusuut Nuvagjuarnaq−Nuvagjuarnaq−2 
taaqsimaliqput ammalu inuugunniiqtuqalaunngikkaluaqtillugu Inungnik 
unikkautausimajunik, sukattummarialukkut siammagunnarninga ilitarijausimaliqhluni. 

Aniqsaarunnaillijjutammariusuut Nuvagjuarnaq qanimmannaqtuuvut qupirrut 
uumajurniisuungugaluat. Ilangit aniqsaarunnaillijjutausuut Nuvagjuarnaqtut uumajurnit 
aittuutaujunnarmata Inungnut ammalu aannialirutaugunnaqhlutit suurlu ajjigiinngittuullutit 
qanutigi aannialirningit. Nuvagjuarnaq-19 aittuutausuunguvuq aanniarnaqtuq 
taikanngaarataarniku aniqsaarunnaillijjutaummarisuungulluni, 2019 isuliliqtillugu 
Nuvagjuarnaq−2 taikanngaarniku Wuhan, China-mi. Amisut Inuit aittuqtaviniit 
qavuqturjuujaasuungullutit, taannali Nuvagjuarnaq-19 aannialiqtittisuunguvuq Inuup 
aniqsaaqturunnarutingingnik ammalu puvangingnik. Aannialualiqtittisuunguvurlu 
Nuvagjuarnaq-19 Inuit puvangingnik immatittilluni, ammalu attuiniqaqtummariusuuq 
amisunit timiup kisukuttingingnik suurlu uummatingit ammalu taqangit, taqtungit, 
inaluangit, ammalu qarisangit, tuqujjutaulisuungullutit.i 

Inulimaat Aanniaqtailiningingnut Timinga Kanatami (PHAC) tusaqtittisimavut Kanatamiut 
qanuiliuqataulutit sukkaillititauniarmat aittuiningit taassuminga 
Aniqsaarunnaillijjutammariusuut Nuvagjuarnaq−Nuvagjuarnaq−2 ammalu 
amisuruluakallanniatimmata Inuit attuqtausimajut. Aittuqattautiluanngillutit 
aanniarutausuurmik, tamanna taijauluasuuq ‘takuksautittigutimi amisuuningit tukiliarningit 
attiliqpallialuni’, pimmariuvuq attuiniqaluarunniiqtitauluni aittuqattautiningit 
Nuvagjuarnaqtumik Kanatamiutaujunut ammalu sapujjaulutit aanniaqtailimatittigutivut 
amisuuluaqtunut atuqtauluarnianngimmata aksummarialuk Nuvagjuarnaq-19mut 
aanniaqtut. Aittuqtailimatittigutiit Inuit aannialiqunagit ukuanguvut: 

 
• Inuuqatiminik ungasiksaqattarlutit ammalu salumatiruluujaqattarlutit suurlu quiqsuqtillugit 

tagiuttillugillu tamaungatuinnaaqattanngittillugit ammalu aggatit uasarjuumiqattarlugit; 
• Nangminiq namunngaqtailitittijut inuuqatiminillu piqatiqaqtailillutit taikkua Inuit 

Nuvagjuarnaq−19mik aanniarningingnik qaujijaksaunngikkaluarlutit kisianili asingingnik 
Inungnik aanniarunnaqtunik piqataujuviniutillugit suurlu aullaqtillugit uvvaluunniit 
iqqanaijarvingmi aanniaqtuqaqtuviniutillugu iqqanaijariaqsimajuviniit; ammalu 

• Nangminiq inuuqatiminik qaniksaluarjaiqsimajut namunngaluaqattanngillutit 
taikkua Nuvagjuarnaq−19 aannialiqtut qanuittuqaqtillugu aannialiqtut uvvaluunniit 
aittuqtausimammangaarmik qaujisaqtaviniit aittuqtaviniuniraqtausimatillugit 
aanniavitigut Aniqsaarunnaillijjutammariusuut 
Nuvagjuarnaq−Nuvagjuarnarmik−2.ii 

Inuusiqarningit ammalu kiinaujaliurunnarningit nalimugiinngitummariutillugit taakkununga 
attiniqsaullutit inungnut Inuit Nunangangnimiutaujut ikajurniqasuut, ammalu 
ajjiunngittumik attanaqtuggutaujunik pitaqarunnarmat aittuqtammariujunnalirluni 
aniqsaarunnaillijjutammariusuut Nuvagjuarnaq−Nuvagjuarnaq−2 ammalu 
aannialiqtummariullutit Nuvagjuarnaq−19mi. Taakkua ajjiunnginningit pijjutiit 
isumaksaqsiurutaujariaqaqput ammalu atuqtaulutit Inuit kikkutuinnait 
aannialiqtitauttailimaningingnik aaqqiksuijuqaliqtillugu aittuluarjaiqtaunasuktillugu 
Nuvagjuarnaqtuq Inuit Nunangangnut; ammalu qanuiliurutiqariakautigilutit 
aanniaqarniraqtaujut uvvaluunniit aittuqtaviniusugijat Nuvagjuarnaq−19mik Inungnit, 
ammaluttauq tukimuagutigijaulutit sivuniksami aittuqtailimatittigutaujut 
aaqqiksuqtauppata aittuqattautijurjuammariujuqaqtillugu qavunnaalungmik. 

Qanuittunik qaujimaniqarmangaatta Nuvagjuarnaq-19 pillugu 
 
Aittuqattautiningit 
Qaujisaqtimmariit ammalu Inungnik kikkutuinnarnik aanniaqtailimaningingnut 
iqqanaijaqtingit suli ilinniarmata qanuq aniqsaarunnaillijjutammariusuut 
Nuvagjuarnaq−Nuvagjuarnaq−2 aittuqtausuungummangaarmik Inungmik asianut 
Inungnut, ammaluttauq qanuq aannialirutausuuq aniqsaarunnaillijjutaulluni 
qanuiliurniqasuungummangaarmik ajjigiinngittunik avatiniittillugu ammalu ajjigiinngittunik 
qanuittuniittillugit. qaujimavugut aittuutaugunnaqtuq Nuvagjuarnaq 
aittuqtausuungungmat Inungmik asianut Inungnut qausiqtukkut suurlu 
surluniinngaaqtunik ammalu qanirmik Inuk aanniaqtuq quiqsuraangami 
tagiugaangamillu. Tamakkua aittuutaujunnaqtut qausiqtut Inummiinngaaqtut surlungani 
qaninganillu kisutuinnarnuusuungungmata saanullu. Inuit attuqsijaraangamilu 
quiqsurviviniujunik tagiuvviviniujunillu suruqsimaliqtunik sunakkutaanik ammalu 
qaanganiittunik kisutuinnanirk suurlu saangnik attuqtausuut taassumunga 
qavunnaqtumut aannialirnaqtumut attuqsikkanniraimmata ijiminik, surluminik, 
uvvaluunniit qanirminik. Aggait uasaqtauqattarlutit amisuaqtiq aittuittailimagutittiavauvuq. 
Inuillu aittuqtaugunnarmijut aanniarnamik aniqsaaraimmata aanniaqtuup 
surlunganiinngaaqtunik tagiuttuviniutillugillu anirnimiittillugit. Pivallianiqaqtut 
qaujisaqtausuut aittuutaujunnarninganik Nuvagjuarnaqtuup aittuqtautillugu 
anirnimiittillugit nuugunnarmata anirnikkut 3-5 isigat amisuuningit ungasinniqarluni 
ammalu, malittugu anirniq nuugunnarninga ammalu sukanningit anirniup 
aniatitauqattarningit igluup iluani, anirnimiigunnaqtut akuniujuq. Avatimi pijjutiit 
paniqtirigunnaqtut anirnimiittumik aannialirutaujunnaqtumik, suurlu qaumak, 
uqquunarninga ammalu qausinngiluarninga uumagunniitittigunnaqtut 
aannialirutaujunnaqtumik. Inuit qanuittuujaanngittut aittuqtausimajuujaanngikkaluaqhlutit 
Nuvagjuarnaq-19mik aittuijunnarivut taassuminga aniqsaarunnaillijjutammariusuut 
Nuvagjuarnaq−Nuvagjuarnaq−2mik. Iglumi pammiuluaqtut uvvaluunniit asingingniitillugit 
inuuqatiminik ungasiksarunnanngittut taimaitillugit aittuiqattautiniqsausuut. 

 

Aannialaangulirunnaqtut Inuit Qanuittuuningit 
Amisuuniqsat Inuit aanniarningingnnut Nuvagjuarnaq−19mik timingit aksurjuarli 
aanniaqattaluanngilat, ammalu aanniarningit qanuinniqalisuut suurlu uunaqhlutit timingit, 
taqamajummariullutit, ammalu paniqtumik quiqsusuungullutit. Ilangit Inuit 
Nuvagjuarnaq−19liit aanniaqtuujaarunnanngimmijut. Amisut Inuit (80%-palungit) 
makisuut aannialauqtillugit aanniavimmuuriaqanngittillugitiii kisianili, Inuit ilangit 
Nuvagjuarnaq−19mut aannialiqattasuut suurlu Inuit 60-nik ukiuliit ungataanullu, ammalu 
taikkua aanniaqariiqtut suurlu aniqsaarunnattianngittut uvvaluunniit uummatirluttut, 
uummatiup tiglirningit quvvasiluaqtuq, quiniluaqtut, ammalu aungit sukaqaluaqtut. 
Supuuqtuqattaqtut ammalu supuuqturutinik atuqhlutit supuuqtusuut 
aanniarniqsaulirunnarmijut. 

Inuit aittuqtauniqsaujunnarningit 
Aniqsaarunnaillijjutammariusuumut Nuvagjuarnaq-
Nuvagjuarnaq-2 
Inuit aittuqtauniqsaujunnarmimmata aniqsaarunnaillijjutammariusuut 
Nuvagjuarnaq−Nuvagjuarnaq−2 taikkua asingit Kanatamiutaujut taimainnginiqsautillugit ammalu 
aannialirniqsammariugunnaqtutit Nuvagjuarnaq-19mi aannianiqsauqattatillugit ammalu inuusingit 
attiniqsauningit pillugit. Piunngittuullutit najugangit Inutta attuiniqariallatittigunnarmat Nuvagjuarnaq-
19 aittuqtauniqsaulirluni Inuit nunalinginik angirrangingnik inugianniqsauluarningingnut. 
Ajuqsaluarniq, niqiqattiaqattannginniq, aniqsaarutikkut aannialuaqattariirningit amisut, suurlu 
anirnikittut, puvangit pulliqsimaningingnut aniqsaattiarunnanngittut, ammalu puvagluttut, ammalu 
tuvaakituluasuut amisuuniqsait Inuqutivut aannianiqsaulirunnaqtut Nuvagjuarnaq-19mut 
aittuqtausimagutit Aniqsaarunnaillijjutammariusuut Nuvagjuarnaq−Nuvagjuarnaq−2mik 
asinginnimiut taimainnginiqsautillugit. Ilangit Inuit attuqtauniqakammasuungugivut inuusirminik Inuit 
kikkutuinnait aanniaqtailimatitaugutingingnut, suurlu iglumiutauqatingingnut aannitittaullutit, surusiit 
qunujurniaqtaullutit, iqqanaijanngittut, ammalu isumakkut aksurulualiqhlutit. Suraksaraiviutittuq 
aanniaqtulirijjusiit pijittirarniqasuut Inuit Nunangangni amigaqsilualirunnaqtut amisuruluarutit Inuit 
ammalu Nunaqaqqaaqsimanngittut nunalimmiutaujut aannialiqtualuulirutit Nuvagjuarnaq-19mik. 
Qaangagukkanniq, inulirinirmut piliriat atuqtauluaqattariiqtut ammalu amigaqsiluaqtut aksuruqtut 
amisuuniqsauliqtunut inuusirminik aksuruutiqalirutit Inuit, ilagiit ammalu nunaliujut Inuit kikkutuinnait 
aanniaqtailimatittigutiujut aaqqisuqtaulirnirutit kikkulimaanik attanaqtumuuqtailitittigutaunasuktuu-
galuarnik. 

 

Uattiaru atuqtauqattarnikuviniit 
aittuiqattautijualuutillugit aanniarmik 
Inuit Nunanganik uattiaru aittuiqattautijualuutillugit aanniarmik qaujitittigutaugalaagun-
narivut attuiniqarunnarningit aittuutijualuulirnirutit Inuit Nunangangni Inuqutittinnut. 
Tariup akianirmiinngaaqtut tamaunga nuuttutit, tuksiarvilirijut, ammalu arviniaqtiit 
aittuutaujunnaqtunik aanniarnik tamaunngatittilauqsimavut Inuit Nunangannut, ilaan-
nikullu aittuutijualuuqattaliqhlutit aannialiqtualuullutit. Spanish Nuvagjuarnaq aittuutaa-
luuqattatillugu qavuqtittivahhluni 1918-19ngutillugu Inuit nunaliralaangingnik ammalu 
nunalingingnik nungusaillarilauqsimajuq, suurlu Okak ammalu Hebron Nunatsiavummi, 
suurlu, Moravian tuksiarvimmut umiarjuangat Harmony aanniarnaalungmik uangna-
nganut Nunatsiavut naksaqtuviniutillugu aanniarnaalungmi.iv Aittuutiqattaqtuviniutillugit 
aanniarnaalungmi tuqujuqalauqsimavuq 86-ngujunit tamainni 100-ngullutit Hebronmiut, 
ammalu Okakmi 204ngujut tamainni 263ngullutit Okakmiutaujut.v Taissumanili 
kapuutingirnautitaqalauqqaaqtinnaguujungmat ammalu gavamakkut aanniaqtailitittinir-
mut pijittiralauqqaaqtinnagiujungmat. Qanutigi attuiniqarningit ajjigiinngittut qavurnaa-
lungmik aittuiqattautitillugit attuiniqaqhlutit Inungnik ujjirusuliqtittigutaulauqsimavuq 
gavamakkungnut iqqanaijaqtingingnik Kanatami 1920-ngingni luuktaat Inuit Nunangan-
nuuqattapallialiqtillugit. 

Puvaglungniq piluaqtumik attuiniqainnaujaqpuq suli Inungnik, ammalu Inungnut kikku-
tuinnarnut aanniarnarutigijaungingninaqhluni Inuit Nunangangni. Mialigarmiuq Charles 
Francis Hall uqalauqsimavuq titiraqhluni 1861ngutillugu puvaglungniq tuquttisimaliqpuq 
Inungnit amisuulaangullutit inuugunniqsimajut katilimaaqhlugit aanniarnaujut tamainni 
tuquttisimaliqtunit.vi 1938ngutillugu, inuugunniiqattarnikuuvut puvaglungnamut 
Kanatamiutanut 45.4/100,000ngujut kisianili qattiinnaruriaqsimaliqhlutit 9.9 
1953nguliqtillugu; kisianili tuquqattaqtut Inuit puvaglungnamut taikaniksainnaq 
amisururiaq-simaliqput 153.6/100,000 tikihhlugu 298/100,000.vii Amisut Inuit 
aullaqtitaulilauqsimavut gavamatuqakkut iqqanaijaqtingingnut taikanngat Inuit 
Nunangangni puvagluvviujunut Kanataup nigiani inuulisaqtauniaramik. Ilangit 
nalauktaaqsimavut 1960ngingni 50%maringit Inuit Kanataup nigiani 
inuulisaqtaujaqtuqsimavut puvaglugiaqtuqhlutit.viii Piusititaugaluaqtillugit 
aanniaqtailimalinirmut kamagijauningit arraaguuliqtinik, unikkautausimajut amisuuningit 
puvagluktut Inuit ullumiujuq amisummariuvut taikkuali Kanatamiutaujut 

Amisuuningit puvagluktut saniani. Qaangiqsimaliqtut aittuiqattautiusimajunit 
aanniarnirnik ammalu atuqsimajavut puvallinnirmik attuinirisimajangit nalunaiqsivut 
gavamaujut sivummut akuniuniqsamut kamagijaqariaqarmata parnaksimalutik 
aittuiqattautiqaqtailimanirmik Nuvagjuarnaq−19mi ammalu taimaunginnaqunagu 
nunaliqutittinnit, nungutitausimaliraluaqtillugu asinginnit nunarjuarnit. 

 

Iglumiutauqatigiittut Inugialuaqtut 
Inungnik Kikkutuinnarnik Aanniaqtailimatittijikkut Timinga (PHAC) atuqujisimavut 
Inungnik inuuqatiminik ungasiksaqattaqujillutit asingingnik Inungnik 
attuiqatigiittailimatittiqujimut, suurlu piqasiutillugit 2 miitait ungasinnilingmik 
ungasinniqaqattarlutit Inungnik, inugialuaqtunuuqujiqattaratit ammalu 
angirraqsimagunnarnilimaangingnik Inuit angirraqsimainnaqattatiammarillutit.ix Kisianili, 
inuuqatiminik ungasiksarasuarluni aksururnarmat, ajurnatiammarigunnaqhlunilu, amisut 
Inuqutivut amisuuningit Inuit igluqaurmata inugialuaqtunik Inuit Nunangangni, 
52%−ngujullu inugialuaqtumiutaullutit angirrami ammalu 1/3−kasangit angirraqaqhlutit 
sanagiaqtaujarialimmariujunik.x Avvangita avvapalungit iglumiutauqatigiittut kinguvaariit 
iglumiutauqatigiingmata ilagiit, ammalu iglumiutauqatigiittut naglikittaqhlutit 
siniqattasuungujut inugialuarnikungingnut kigniqaqtumik iglumi atuttiarunnaqullugit. 
angirraqanngiluaqtut ammalu asingit inuusingingnik aksuruutiqaurmijut Inuit 
iglumiutaqatigiittut inugialuasuungugivut, ammaluttauq atuni Inuit ammalu ilagiit 
iksivautakutaarnik siniqattasuungujut amisunit asingingnik iglunit. Tamanna tukilik amisut 
Inuit maligunnanngilat inuuqatiminik ungasiksariaqaqujaujunik. Tukiqarivurlu Inuit 
angirraqaunngimmata ammalu iglumiutauqatingingnik aanniqtirijuqaqattatillugu asianut 
qimaaqattarunnaqtut amisunut iglunut. Imiqtarluni aggait uasaqtauqattaniarmata ammalu 
uasaqtaulutit attuqtausuut aksururnarmijuq papattijariaqaramik imirmik 
iglumiutauqatigiittut inugialuarningingnut, katujjaullutillu qattat ammalu uattakkut, ammalu 
naammanngiluaqhlutit piqutirjuat nunaliujuni. Tamakkua pijjutigillugit sukattukkut 
aittuiqattautijunnasuut Inuit aniqsaarunnaillijjutammariusuut 
Nuvagjuarnaq−Nuvagjuarnaq−2 inuqutittinni. 

 

Puvaglungniq 
Tukisiumajauluanngilaq attuiniqarninga Aniqsaarunnaillijjutammariusuut 
Nuvagjuarnaq−Nuvagjuarnaq−2 Inungnut puvagluktunut. Kisianili, Nunarjuarmi 
Aanniaqtailimajulirinirmut Katujjiqatigiingit (WHO) niriupput Inuit aanniaqtut 
Puvaglukhlutit ammalu Nuvagjuarnaq-19mik aanniaqhlutit inuulisaqtaugasuaqhlutit 
akausinnginiqsausuut, piluaqtumik Puvagluktut inuulisaqtautillugit nuqqaqtitauguni.xi 
Puvagluqattaqtut Inuit akuniulaaq Inuit kikkutuinnait aanniarutigisimaliqpauk 
Kanatamiutanik. Inuit amisuulaanguvut Puvagluktut Inuit Nunangangni Kanatami 
inuusimajuvinirnik amisuuniqsausuungullutit puvagluliqhlutit Kanatami. 2016-ngutillugu, 
Puvagluqattaqtut Inuit Inuit Nunangangni 300−raaqtikkannimmarik 
Puvagluliqattaqsimavut Kanatami inuusimajut nunaqaqqaaqsimanngittut saniani. 
Amisuuningit atuni Inuit avittuqsimajut nunangingni imannausimavut puvagluliqattasuut 
Inuit amisuuningingni tamainni kiglisiniarlugut 1.5/100,000 Inuvialuit Nunangangni 
tikihhlugu 248.4/100,000 Nunatsiavummi.xii Amisuunginnarningit Puvagluktut Inuit 
Nunangangni pijjutigijauvut inuusingit ammalu kiinaujaliuqattarningit nalimugiinngiluaqtut 
inungnut asingit Inuit Kanatami saniani. Tamakkua nalimugiinnginningit inuqutittinnik 
nunalittinnilu Puvaglulirniusaniqsauvut, aittuutauniqsaulirunnaqhlunilu 
Aniqsaarunnaillijjutammariusuut Nuvagjuarnaq−Nuvagjuarnaq−2 ammalu Inuit 
Puvagluniqsaulirunnaqhlutit ammalu aanniaqtut Aniqsaarunnaillijjutammariusuurmik 
Nuvagjuarnaq−Nuvagjuarnaq−2. 



6 Inuit Tapiriit Kanatami Attuiniqarunnarninga Nuvagjuarnaq-19 Inuit Nunangani 

 

 

 
 
 

Tavvaakituqattarniq ammalu aniqsaarunnautingit 
immaksimajut 
Inuit uummatirluktut ammalu aniqsaarunnautingit aanniaqtut tavvaakituqattarningingnut 
aannialirniqsaujunnammariungmata Nuvagjuarnaq-19mut.xiii 2012-ngutillugu qautamaat 
supuuqtusuut Inuit Nunangangni 63%−ngulauqput, pingasuaqtikkannimmarik amisuutiginiliit 
qautamaat supuuqtusuunit Kanatamiulimaarnik.xiv Tamanna tukilik Inuit aittuqtaujut 
Aniqsaarunnaillijjutammariusuut Nuvagjuarnaq− Nuvagjuarnaq−2mut amisuuniqsait 
aanniammarigunnaqhlutit Nuvagjuarnaq-19mut asingit Kanatamiutaluktaat 
taimainnginniqsautillugit. Taimannaugunnarninga attuiniqakammagunnaqpuq 
aanniaqtuliriningingnik Inuit Nunangangni sunakkutaaqanngiluaqhlutit amisuuluaqtunik 
aanniavimmiittarialingnik ammalu aniqsaaqtittigutingingnik 
pitaqannginiqsaugunnarajanngihhlutillu ammalu naammattunik sunakkutaaqarunnarajanngittut 
imminik aanniarvimmi iqqanaijaqtut aturialingingnik aittuitailimajjutinik. 

Uggurnaraluaqpuq aniqsaarunnautingit aanniaqattaluarniqsausuungungmata ammalu 
immasuungullutit puvangit Inuit, piluaqtumik surusiit. 2007-2008ngutillugu Inuit nutaqqat 
aanniaqtailimaningita qaujisaarijaulauqsimajut malihhlugit qaujijausimavut aniqsaarunnautingit 
immaqattaluasuut aannialisuunguniqsaullutillu aanniarviliariaqalisuungullutit nutaqqat ukiuliit 
pingasunik tallimanut tikihhlugu. Qaujisaarlu malihhlugu 42%ngujut Inuit nutaqqat Nunavummi 
nunalingni aanniarviliariaqaqattalauqsimajut aanniavimmulluunniit arraaniulauqtuq 
aniqsaarunnautingit aannialirningingnut, suurlu puvangit pulliqsimaningingnut, puvangita isungit 
pulliqsimaningingnut, puvangit pulliqsimaningingnut, ammalu nuvagjuaqhlutit puvangit 
immaksimaningingnut.xv Aannialirutausuut tamakkua aanniarutigijammariusuungullutit ammalu 
asingit puvangit attiniqsaniittut immaksimasuut pulliqhlutillu ukunanngausuuq supuuqtuqtut 
pujunganut, singaijaullutit supuuqtuqattaqtuviniit anaanangit, iviangikkut amaamattittinngiluaqtut, 
ammalu iglumi inuqaluaqtut. 

 

Ilagiit Iluani Aanniqtiriniq 
Atuagat sapujjinasuaqtut inungnik ammalu ilagiinik aittuiqatigiiluarnianngimmata taassuminga 
Aniqsaarunnaillijjutammariusuut Nuvagjuarnaq−Nuvagjuarnaq−2, suurlu inuuqatiminik 
ungasiksariaqarniq ammalu angirraqsimajariaqarniq tilisijjutingit, attanaqtumuuqsaraigunnalaanik 
aannitiqtauniqsaugajaqtut. Angirraqsimarujiniujut akuniuniqsaq inungnik angirranginniiliqtittijut 
aksuruqtittigunnaqtut iglumiuqatigiittuni ammalu attarnaqtimiiliqtittilutik ilagiit aanniqtuqatiliirnirmik, 
ilagillugit iglumiutaqatigiit aanniqtuqatigiittut ammalu nutaqqat qunujurniaqtaungaaliqhlutit.xvi 

Iglumiuqatiminut aannitiqtauniqsausuungungmata ammalu nutaqqat qunujurniaqtaullutik. 
Nunalingmit kativviuvaktut matujausimaningit, pinnguaqtittiniuvattut nuqqaqtitausimaningit, ammalu 
kikkutuinnait anigunnailisimaningit angirranginnit ilagijanginniglu pulararungnanngilirningit, 
piqatinginnik, sanilirijanginniglu tamakkualimaaq ajurnaqsiliqsituinnaqtut ilagiittunik 
kamagijaqattiarnirmik inuusinginnik. 

Inuit Nunangangni asingit Kanatami avittuqsimajut taimainnginiqsausuungullutit. Tamainnilimaaq 
kiglisiniaqtausimaningit atuinnaumanngikkaluaqtillugit Inuit Nunanganut tamainnut, qaujimavugut 
tamainni nunait attuqtauniqsausimasuunguvut aannitiqtaullutit. Nunavingmi, uuttuutigilugu, atausiq 
tamainni pingasunit innait uqausiqaqsimavut qunujurniaqtausimajuviniuningingnik surusiutillugit 
ammalu atausiq tamainni tallimanik Inuit innautillugit, ilagijaujuq qunujurniaqtuviniulluni 
taassumunga.xvii Nutaqqat qunujurniaqtauluaqattarningit ammalu timikkut aanniqtiriningit 
Nunavummi taimannatigilu quttinniqaqput amisuuningit, 31%-ngujut kiujuviniit 2017-2008 Inuit 
aanniaqtailimaningingnut qaujisaarmut unikkausiqaqtuviniuvut timikkut 
aannitiqtammariusimagamiguuq surusiutillugit, 52%-ngujut arnaullutit ammalu 22%-ngujut 
angutaullutit uqausiliviniit qunujurniaqtammariusimanniramiguuq nutaqqautillugit.xxvii Iglumi 
inugialuaqtullu pijjutaugivut iglumiutauqatiminut aannitiqtauniqsausuungullutit ammalu nutaqqat 
qunujurniaqtauniqsausuungullutit.xix Tamakkua aksururutaujut qaangagukkanniq naammanngittunik 
qimaaviqanngittut, Inuit aksuruqtukkuuqtillugit ikajuqtauvviqanngihhlutit, ammalu angirraqtaara-
suaqtut najugarikainnaniaqtaminik pitaqanngittut Inuit Nunangangni, 15-tuinnakuluit igluit 
taikaniihhlutit 51-ngujunik Inuit 

nunalingingni.xx Nutaqqat piluaqtumik attanaqtumuuqsaraigunnalaanguvut 
aannitiqtaulutit aittuiqattautijuqaqtualuutillugu nuvagjuarnami 
aksururniqsaulirningingnut ilagiit, amisullu inuusirmut ikajuqtaujjutingit 
atuinnaumavviugunniiqhlutit ammalu aksururunnaqhlutillu iqqanaijaaqanngittut 
uvvaluunniit aanngajaarnaqtunut nuqqarunnaillisimaningingnut.xxi 

 

Aaniarvimmuurunnarningit 
Kanatalimaami nunarjuarmilu amisuruqtummariuliqhlutit Inuit aittuqtausimajut 
Nuvagjuarnaq-19mut ammalu atuqtaulualiqtittigutauvuq aanniarvini, 
aulaniqarunnaillitittigunnaqhlutit. Tamakkua aanniarviujut atuqtauluarningingnut 
aulaniqarunnaillijunnarmata amisuuluaqtut aanniarvimmi iqqanaijaqtingit 
aittuqtausimalirnirutit Aniqsaarunnaillijjutammariusuut 
Nuvagjuarnaq−Nuvagjuarnaq−2mut uvvaluunniit aannialiqtummariulutit 
Nuvagjuarnaq-19mut, uvvaluunniit aanniarviit iglikiksatummariulirutit, 
aanniarvimmilu sunakkutaaqarunniirlutit, uvvaluunnit Inuit annuraangit 
aanniarvimmi aittuqtailimajjutingit (PPE) amigaqsilirlutit. Aanniarviit Inuit 
Nunangangni makimagunnanngiluariirmata, ammalu aulaninga 
suraksaraittuuniqsaugunnaqhluni aanniarviujunit asingingnik Kanataup 
gavamaqarvingingni. Inuit Inuit Nunangannimiutaujut luuktaarnut 
takuniarunnannginniqsausuunguvut ammalu aanniarvimmut asingit Kanatamiut 
saniani. Marrutuuvuuk Inuit Nunangangni aanniarviik Inuit Nunanganni, 
Iqalungni ammalu Inuuvimmiihhlutik. Taakkuak marruuk aanniarviik 
aanniaqtummaringnik inuulittittinasuarunnasuut katilimaaqhlugit 86ngujunit 
aanniarvimmut inillangagajaqtunik ammalu akuniujumut aanniarvimmut 
inillangajunik kamajunnarajanngihhlutit. Asilimaangit nunalingni nunaliit 
aanniarvingingnut pijittiqtausuut ammalu inillangaviujunnaratit. Inuit luuktaarnilu 
takujunnanngiluasuut. Uuttuutigilugu, 82% Inuit ilagiit luuktaaqanngittut Inuit 
Nunangangni.xxii Kanata qattiinnauniqsanik luuktaanik malihhlugit Inulimaat 
amisuuningit naammattunit luuktaaqariaqarningita asingit Katujjiqatigiit 
Pivalliajulirinirmut Piliriqatigiittut ammalu Pivalliasimajut (OECD) nunalirjuangit 
taimainnginiqsaullutit ammalu qattiinnauniqsaullutit luuktaangit Inuit 
amisuuningit malihhlugit luuktaaqariaqarningit naammattunik Inuit 
Nunangangni pitaqannginiqsatiammariullutit.xxiii Nunavummi, uuttuutigillugit 
imannaulauqput amisuuningit 27 luuktaat tamainni 100,000 Inuit amisuuningit 
2015ngutillugu, qattiinnaulaangullutit luuktaat Inuit amisuuningit malihhlugit 
luuktaariaqarningit naammattunik nunalirjuarmi.xxiv 
Inuit Nunangangni aanniaqtulirijjutiit aaqqisuqsimaningit atuqtaulualirunnaqtut 
aittuqattautiluaqtuqalirniruni Nuvagjuarnaq-19mi naliannituinnaq tisamat 
avittuqsimajunit Inuit Nunangangni. Luuktaamut takujaugunnanngiluariiqtut 
ammalu aanniaqtulirinirmut pijittiqtaugunnanngiluariirningit ammaluttauq 
attanaqtumuuqtittigutaujunnaqtut Inuit aittuqtauniqsaugunnalirajaqtut 
Aniqsaarunnaillijjutammariusuut Nuvagjuarnaq−Nuvagjuarnaq−2mut ammalu 
aannialiqtummariulutit Nuvagjuarnaq-19mut, tamanna tukilik inuqutivut 
aksummarilli attanaqtumuurunnaqtut attuiniqakammagunnarninganut tamanna 
aittuluaqattarningit aanniaraalungmi nuvagjuarnamik. 

Mikijuutauniqpaanit Quttiniqpaanut Ilinniarniq 
ammalu Silattusarvimmi Ilinniarniq  
Inuit nalunaqtukkuurmata ilinniarutiksat piliriangit kajusiniarmangaarmik 
Nuvagjuarnaq−19mut aittuiqattautijuqaluaqtillugu. Gavamaujut matusisimamaliqtut 
mikijuutauniqpaanik−quttiniqpaanut ilinniarvini, ammalu silattusarvingmi qarasaujakkut 
ilinniangaaqattaliqtut. Ammalu, unuqtut ilisaijit Inuit Nunangannit nunalinginnit 
aullaqsimaliqtut angirranginnut Kanataup nigiqpasiani. Kanataluktaarmi 
ajjigiinngituggutauvut qanuiliurutiqarianngalirningit ammalu ikajuqtuijjutingit 
aaqqiktausimaliqhlutit ikajuqtauqullugit ilinniaqtiit, Inuit ilinniaqtiit ungasittumiititauliqhlutit 
ammalu upalungaiqsimanngittialiqhlutit pijariirlutit ilinniarnap arraagunganik. Inuit 
Nunangangni, kigliqarningit tusaumaqatigiigutiit piqutirjuangit ammalu qarasaujarmut 
angirrami pitaqanngiluarningit ungasittukkut qarasaujakkut ilinniarasuarluni 
aksuruutauqattaqpuq. Qarasaujat ikiaqqijjutiruluujangillu amigaqsiningingnut Inuit 
Nunangangni pitaqanngiluarninga uqautausimaliqpuq gavamatuqakkunnut 1990ngingni 
taimanngatuqaq, ammalu uqautaukkannirataajugilluni 2018mi unikkaaliarijausimajumik 
ungasittumiutanut ikiaqqijjutingit katimajiralaat sanajulirinirmut, qaujisarnirmut ammalu 
qarasaujalirinirmut.xxv Iglumiutauqatigiittut inugialuarningillu aksururutausuungugivuq 
ilinniarvigijariangit ilinniaqtiit ilinniarutiksangingnik kajusinasuktillugit angirrami.xxvi 

Ilangagut ikajuqtausimaniqaqput Inuit Nunangangni silataanilu tuavirnatukkut 
ikajuqtuqtaujjutiksat kiinaujanik atuqtaugajaqtut kinnguumagijangit Inuit ilinniaqtiit 
Kanatami pijunnakkannirajaramigit, ammalu kamagijaqarajaqtut kinnguumagijaujunik 
suurlu ilinniaqtiit avviarutiqarningit kasuqtarutiqanngiluaqtut ikiaqqijjutimik niuvirlutit 
qarasaujaralaarnik ammalu qarasaujakkut akiliutaujariaqasuut aturluni 
qarasaujarnuungajunik ilinniarutigijauniaramik, ikajuqtaulutit tuavirnatukkut 
kiinaujaqaqtitaulutit ilinniaqtiit pivallialirningit, ammalu piviqaliqtitaulutit qarasaujakkut 
ikajuqtaujjutiksangit suurlu ikajuqtiksangit ilinniarutiliritillugit uvvaluunniit isumakkut 
aanniaqtailimanirmut pijittiqtaulutit.xxvii Ikajuqtuijjutiksakkanningit mikijuutauniqpaani 
quttiniqpaanut ilinniarningit kajusiniqainnarniaqput. 

 

Pivalljuliriniq ammalu Inuujjutiksarijaujunut 
iqqanaijarniq kiinaujaliurluni 
Qaujijauvallialitainnaqpuq pivalliajulirinirmut attuiniqarninga Nuvagjuarnaq-19 
aittuiqattautijummariutillugit aannialiqtitilluni. Inuuqatingingniititauttailimaningit 
attuqtaunianngimmata Inuit aaqqiktausimajut aittuiqattautittailimaqullugit 
nuvagjuarnaqtumik taimailauqsimanngittillugit matujainnattiangusimaliqput 
iqqanaijarviusuut Kanatami pivalliajulirininganik, iqqanaijanngittut amisuuliqhlutit ammalu 
amisut iqqanaijaqtiit nuqqaqtitausimaliqhlutit.xxviii Taimaittillugit, gavamatuqakkut 
tusaqtittilauqput $82 million kiinaujat Nuvagjuarnaq- 19mut pivalliajuliriniq 
ikajuutiksangingnik atuinnaumatittiniarmataguuq qanuqtuurutaujullu amisut 
ikajuqtaujjutiksangit Inuit ammalu ilagiit, nangminiqutigijaujut, ammalu 
nunaqaqqaaqsimajut Inuit ikajuqtauniaramik.xxix Tamakkua ikajuutigijaunasuaqtut 
piqasiutivut Kanatami Tuavirnatukkut Qanuiliurutiqarianngarutiit Ikajuutiksat (CERB) 
kiinaujaqtigut ikajuusiaksaukainnaqtut ikajuqtauqullugit Inuit iqqanaijarunniiqsimajut 
Nuvagjuarnaq-19 pillugu.xxx Piqasiujjimmijut $45 million kiinaujat ikajuqtuijjutauniaqtut 
inungnut ajjiunnginningit malihhlugit Nunaqaqqaaqsimajut Nunaliujut 
Ikajuqtuqtauningingnut Kiinaujat.xxxi Maatsi isulittiliqtillugu, kiinaujat tamakkua 
tuniuqqaqtaulauqsimavut taakkununga Inuit Tapiriit Kanatami Katimajingingnut 
taikkununga Avittuqsimajuqutingingnut kamagijauqullugit avittuqsimajut 
kinnguumagijangit pijauniarmata.xxxii Avittuqsimajunit katujjiqatigiit tamakkuninga 
kiinaujanik atuqtut piliriarnut akiliutiqaqhlutit malihhlugit pijarialingit, piqasiutillugit 
ikajuqtuqtaullutit innatuqat, nunalingni angunasuktiit ammalu niqaisurviit. 

Nuvagjuarnaq-19 aittuutammariutillugu attuiniqammaringmat Inungnik ammalu Inuit 
katujjiqatigiingingnik aksuruliqtitikkannimmarikhluni taimaittariiqtunik atuqtaujunik suurlu 
ajuqsaluaqtunut, niqiqattianngittut, ilinniarniliriniq, iqqanaijarniq, ingirrajuliriniq, ammalu 
nangminiqutigijaujut makimatitaunasuarningit. Uuttuutigillugu, aaqqiksimajut 
akiliqsuqtaunginnarialiit nangminiqutigijaujunut Inuit Nunangangni 
akituniqsammariungmata Kanataup nigiani nangminiqutiqauqtut sanianik.xxxiii Inuit 
Nunangangni aittuiqattautiningit nuvagjuarnamut attuiniqallarinninga taakkununga 
pivalliajulirinirmut ammalu inuujjutiksarijaujunut iqqanaijarniq kiinaujaliurasuarluni 
aksururnaqpuq uqausirinasullugu. Tamanna ilanga pijjutiqaqpuq pitaqannginninganut 
kiglisiniaqtausimajunik aksururnalirutausuut pivalliajuliriniq qaujisarlugu asijjipannianingit 
avittuqsimajut iluani, ammaluttauq pijariatuningit ajjigiinngittut pivalliajulirisuunguningit 
Inuit Nunalingingni ammalu Inuit nunaanni tamainnilimaaq. Uuttuutigilugu, Nunavingmi 
akituniqarmat inuunasuarluni nalauttaaqtausimaningit atuqtaujunnaqput ikajuutaulutit 
tukimuattitauningingnik kiinaujat ikajuqtuqtauqullugit ilagiit, kisianili piqasiutisimanngilat 
kiglisiniaqtausimajunik atuutausuunguningingnik Inuit niqingit. Qaangagukkanniq 
tatiqarningit sanajulirinirmut iqqanaijaat, Inuit tatiqarivut angunasuhhlutit niqiksangingnik 
nunamiinngaaqtunik imarmilu makimalirunnaqulluta, ilavut ammalu nunalivut. Inuit 
niqingit angujausimajut ammalu niqinik katujjisuut ilaminut ammalu nunalimmiutaujunut 
nuqqaqtitausimagivuq amisutigut inuuqatiminik qaniksariaqanngittillugit ammalu 
inuuqatiqaqtailimatitaujarialingit pillugit. 

Attuiniqarninga Nuvagjuarnaq-19 aittuutauluaqattatillugu pijunnarningingnik piqutinik 
ammalu ullumiujuq piqutirjuaqariaqarningit qaujisaqtaukkannimmarigialik. 
Usijauqattarlutit kisutuinnait qangatasuukkut umiarjuakkut kisianiungmat, amisuuniqsat 
nunaliujut Inuit Nunangangni aqqutikkut tikivviujunnannginningingnut 
aqqutiqaunngimmata. Niqiqattiarniq, iglumiutait, nunasiutiit ingirrajjutiit, uqsualuk 
ammalu sanajaujjutiksat qijuruluujait attuqtauniqarajarmijut kinguvariarningingnut 
umiarjuakkut usijauningit tikititaulutit ammalu qangatasuukkuunnginiqsauliqhlutit Inuit 
nunangangni. Tikititaunnginningillu qijuruluujait sanajjutaugajaqtullu igluni 
inuqaluaqtitikkannituinnarniaqtuq ammaluttauq iqqanaijaaksat asiujaulutit 
sanajuqarunnarninganik aujakkut.xxxiv Ungavvariaqsimaningingnut uvvaluunniit 
qattiinnaulualirningingnut umiarjuakkut pijittirarutingit Inuit Nunangangni 
taimaillarinniaqpuq Kanataup nigiani usiliqsuijingit attuqtauniqainnarutit ullumiujuq 
iqqanaijaqtailimatitauningita. Uattiaru kinguvariaqsimaqattarningit tikinnasuaqtillugit 
umiarjuakkut usijausuut sunakkutaat piunngittukkut attuiniqaqattaqsimavut 
nangminiqutigijaujunik ammalu ilagiinik Inuit Nunaanni.xxxv xxxvi xxxvii Ammalu, unuqtuuvut 
sanatujunut iqqanaijaaksat ilinniaqsimattiaqtunut turaangajut iqqanaijaqtinik 
tikitittigiaqaliqpammata nunalinnut. Nunalimmiut isumaliuriaqaliqpattut kinguvaqtittilutik 
piliriangujariaqaqtunik iglurjuarnik, namminiriujaujut igluqutinginnik, uvvaluunniit 
gavamakkut piqutinginnik, uvvaluunniit tikitittillutik anginiqsanit nunalinnit 
attarnaqtumiiliqtittituinnalirlutik Nuvagjuarnaq-19mi tikitittigunnalirlutik nunalinginnut. 

Qarasaujait ikiaqqijjutiillu pitaqanngiluarningit asingit taimaitinnagit 
aturunnaillitittiniqasuungugivuq pijjutauliqhluni nangminiqutiqauqtunut aturumajut 
ullumiujuq kiinaujat ikajuutiksat piliriangingnik. Isumaaluutaugivut amisut 
atuqtaujunnaqtut Inuktuungasimanngimmata. Gavamatuqakkungni timiujunik 
tuksirautingit, suurlu Kanatami Kiinaujalirijikkut Taaksislirijiit timinga, 
sungiutittiqujausimavut Inuktut titiraqsimalutit uqautaujut, uuttuutigiqujausimajut, 
qipiluktausimallutit. 

Isulinninga 
Inuit Inuit Nunangangnimiutaujut aksuruqtitauniqsauvut 
aittuqtauniqsaugunnarningingnut Aniqsaarunnaillijjutammariusuut 
Nuvagjuarnaq−Nuvagjuarnaq−2 ammalu aannialiqtummariulirunnaqhlutit 
Nuvagjuarnaq−19mut asiani Kanatamiutaujut saniani. Akuniujurlu inuusingit 
ammalu kiinaujaliurunnarningit nalimugiinngiluaqattaqtut, Inuit kikkutuinnait 
aanniarutigiinnaujaqtangit suurlu puvagluktut ammalu aniqsaarunnautingingnut 
puvangit immaksimajut aanniallutit, ammaluttauq tavvaakituluaqattarningit, 
ikajurniliit attanaqtumuurunnatummariuningingnut taassumunga Nunagjuarnaq-
19mut. Attanaqtumuurunnaluarningalu taimaikkannirutaulirunnarajaqpuq 
atuagarnut aanniqtailimatittinasuanngittuugaluanut Inuit tamakkua 
sapujjaunasuangaarasuaqtillugit piqutirjuat pitaqanngiluarningingnut igluni 
inugialualiqtittisuut, aangajaarnaqtunut nuqqarunnaillitittillutit ammalu 
iglumiutauqatiminut aannitiqtaulirlutillu. Qaujisaaviniit qimirrullugit qaujijaviniujut 
atuqtaulutit, inungnuungallataaqtut ammalu Inungnut sivukkaqtarutigijaulutit 
qanuiliurutiqarianngarutiksangit ikajurniqalaakkut attuiniqarajaqtut Inuqutittinnik 
atuqtilluta naluqqutinaqtualungmik inuusirmik. Inungnut sivukkataqtuiluni 
Nuvagjuarnaq-19 qanuiliurutigijaunasuarningit Inuit Nunaanni 
tukimuattittiniqaqput ikajuqtuqtaulutit aanniaqtailiningit ammalu qanuittailiningit 
Inuqutivut. Piqasiujjijut kiinaujaqaqtitaulutit nunalingni angunasuktiujut, 
ikajuqtuqtauningit innatuqat, qanuiliurutiliit qautamaat imaqaqattarniarmata 
milluaqtaullutillu kinaaluqautiit, kiinaujaqaqtitaulutit niqaisurviit, ammalu 
nunalingmiut tuniuqqaqtaulutit salummaqsaijjutinik, asingillu. 

